
Առկա ֆինանսատնտեսական ճգնաժամի պայմաններում նախարարությունն իր աշխատանքները վերակառուցեց` հաշվի առնելով ոչ միայն համակարգի բնականոն գործունեության ապահովումը, այլև ճգնաժամի հարուցած հետևանքների կանխարգելումն ու վերացումը, սոցիալական դժգոհություններն ու հուզումները բացառելը: Մշակվեց սոցիալական պաշտպանության ոլորտի հակաճգնաժամային ծրագիր, որը լրացրեց նախարարության 2009թ. գործունեության ծրագիրը: 
Մշակվել  և սահմանված կարգով ՀՀ Կառավարություն են ներկայացվել ՀՀ օրենքների նախագծեր, ընդունվել է ՀՀ Կառավարության 30 և ՀՀ վարչապետի 5 որոշում: Պետական գրանցում է ստացել ՀՀ աշխատանքի և սոցիալական հարցերի նախարարի 10 նորմատիվ հրաման:
Նախարարության միջոցով ֆինանսավորվող` պետական բյուջեի 76 ծախսային ծրագրերի իրականացման համար նախատեսվել է  53,04 մլրդ դրամ:  Փաստացի ֆինանսավորումը կազմել է 51,86 մլրդ  դրամ կամ ճշտված բյուջեի 97.8 տոկոսը: 
Աշխատանք և զբաղվածություն: 2009թ. դեկտեմբերի 31-ի դրությամբ գործազրկության մակարդակը կազմել է 7,1 %, տարեսկզբի 6,3 %-ի փոխարեն: Աշխատանք փնտրողների  թիվը 99308 է, որից 84493‑ն ստացել է գործազուրկի կարգավիճակ:  Աշխատանքի է տեղավորվել 9394 մարդ, որոնց 24,7%-ը երիտասարդներ են: Գործազրկության նպաստ ստանալու իրավունք է ձեռք բերել 33300 գործազուրկ` նախորդ տարվա 21043-ի փոխարեն, որով պայմանավորված` ՀՀ Կառավարությունը լրացուցիչ տրամադրել է 1.455,775,7 հազ. դրամ: «Վարձատրվող հասարակական աշխատանքների կազմակերպում» ծրագրում ընդգրկվել է  4690 անձ, 215 համայնք, իրականացվել է 306 ծրագիր:
ՀՀ աշխատանքի պետական տեսչություն: Իրականացվել են 450 ուսումնասիրություն և 701 ստուգում: Արձանագրվել են աշխատանքային օրենսդրության խախտման 3714, աշխատողի աշխատանքային իրավունքի խախտման 5087, աշխատողներին չձևակերպելու 427, անօրինական աշխատանքի 66 դեպքեր: 1595 գործատու ենթարկվել է վարչական տույժի, նշանակվել է 204 միլիոն ՀՀ դրամի չափով վարչական  տուգանք, որից գանձվել է 70 միլիոնը:  Արձանագրվել  են 1 մլրդ 633 միլիոն դրամ չվճարված աշխատավարձ և դրան հավասարեցված վճարներ, որից վճարվել է 393  միլիոն դրամը:
Սոցիալական ապահովագրություն և կենսաթոշակային ապահովություն: 2010թ. հունվարի 1-ի դրությամբ հաշվառված է եղել 522835 կենսաթոշակառու, այդ թվում ապահովագրական` 467555, սոցիալական` 50470, շարքային կազմի զինծառայության հետ կապված` 9176 կենսաթոշակառու (թիվը չի ներառում ՊՆ, ոստիկանության (ՆԳՆ), դատախազության, այլ համակարգերի կենսաթոշակառուներին): Կենսաթոշակ է նշանակվել 27100 անձի, այդ թվում ապահովագրական` 22826, սոցիալական` 4274 անձի: Մահացել է 21860 կենսաթոշակառու:  Այլ երկրներ է տեղափոխվել կենսաթոշակի 1205 գործ: Կենսաթոշակների միջին չափը կազմել է 24617 դրամ (աճը 2008թ. համեմատ` 15.5%), 
Սոցիալական աջակցություն: Ընտանեկան նպաստի իրավունք ունեցող ընտանիքների փաստացի թիվը 107492 է կամ հաշվառվածների (146500) շուրջ 73,4%-ը: Նպաստառու ընտանիքների 81.3%-ը իրենց կազմում երեխա ունեցող ընտանիքներն են: Հրատապ օգնություն է ստացել 12600 ընտանիք, նպաստի միջին չափը կազմել է 23560 դրամ: Միանվագ դրամական օգնություն է տրվել երեխայի ծննդյան կապակցությամբ` 5697, երեխայի առաջին դասարան ընդունվելու կապակցությամբ` 10027, ընտանիքի անդամի մահվան դեպքում` 190 ընտանիքի: Երեխայի ծննդյան միանվագ նպաստ է տրվել 45823, մինչև 2 տարեկան երեխայի խնամքի նպաստ` 7114 ընտանիքի: Նախկին ԽՍՀՄ խնայբանկի ՀԽՍՀ հանրապետական բանկում մինչև 1993թ. հունիսի 10-ը դրամական ավանդ ներդրած 62 հազար անձանցից վերջին չորս տարիներին փոխհատուցում է ստացել  27318-ը: 
Մարդասիրական օգնություն: «Երբ գալիս է սեպտեմբերը» ծրագրի շրջանակներում նպաստառու 5-16,5 տարեկան դպրոցահասակ երեխաներ ուեցող 15095 ընտանիքների 49174 երեխաների տրամադրվել են գրենական պիտույքներ, սնունդ,  հագուստ և այլ օգնություններ:
Հաշմանդամների և տարեցների հիմնահարցեր: Հանրապետությունում կա 178000 հաշմանդամ: Փորձաքննվել է 71836 անձ, հաշմանդամ է ճանաչվել  69106-ը: Վերականգնողական բուժում է ստացել 1182 հաշմանդամ,  հատկացվել է  15209  պրոթեզաօրթապեդիկ և վերականգնողական պարագա:    Տուն-ինտերնատներում խնամվում է 1010 մարդ: Տնային պայմաններում խնամվել է Երևանում բնակվող 1500 միայնակ ծեր և հաշմանդամ քաղաքացի: Անօթևանների ժամանակավոր կացարանում սպասարկվել է 276 մարդ: Հասարակական կազմակերպություններին պետբյուջեից տրամադրվել է շուրջ 160 մլն դրամ` 6800 տարեց և հաշմանդամ խնամելու համար: Վարկ է տրամադրվել  բռնադատված 46 քաղաքացու:
Ընտանիքի, կանանց և երեխաների հիմնահարցեր: Համակարգի 8 մանկատներում խնամվել է 837, գիշերօթիկ 7 հաստատությունում` 651 երեխա: Ցերեկային հոգածության 2 կենտրոններում ծառայություն է մատուցվել 200 երեխայի: «Խնամատար ընտանիք» ծրագրի շրջանակներում մանկատան 22 երեխա խնամվում է 20 ընտանիքում: Կենտրոնացված հաշվառման է վերցվել  որդեգրման ենթակա 132 երեխա, 368 որդեգրողների թեկնածուներ, որդեգրվել է 44 երեխա: Կենտրոնացված հաշվառման է վերցվել  առանց ծնողական խնամքի մնացած 262 երեխա:

Ժողովրդագրություն: Մշակվել է ՀՀ Կառավարության որոշման երեք նախագիծ, փորձաքննության են ենթարկվել իրավական ակտերի շուրջ մեկ տասնյակ նախագիծ:
Վերահսկողություն և սոցիալական մոնիթորինգ: Արձանագրվել են.   ընտանեկան նպաստի ոչ հասցեական նշանակված և վճարված 4635000 դր., որից ետգանձման ենթակա` 4459000 դրամ գումար, գործազրկության նպաստի `675439 դր. ավելի և 48000 դր պակաս վճարում, կենսաթոշակի վճարման 1667800 դր. գումարի խախտում: 
Տեղեկատվական հոսքերի կառավարում: Իրականացվել են ոլորտի տեղեկատվական համակարգերի շահագործում, տեղեկատվության փոխանակության մեխանիզմների ներդրում։ Շարունակվել են էլեկտրոնային փաստաթղթաշրջանառության տեղեկատվական համակարգի ներդրման և զարգացման աշխատանքները: Սպասարկվել է նախարարության համակարգչային ցանցը և տեխնիկան։ Կատարվել են տեղեկատվական համակարգերի արդիականացման աշխատանքներ։ 

Գիտահետազոտական աշխատանքներ և վերապատրաստում: Աշխատանքի և սոցիալական հետազոտությունների ազգային ինստիտուտը կատարել է 6 թեմատիկ աշխատանք, հետազոտություններ և ուսումնասիրություններ,  սոցիալական պաշտպանության ոլորտի 1217 մասնագետի վերապատրաստում: 

Համագործակցություն  միջազգային  և  ոչ պետական կազմակերպությունների հետ: Շարունակվել են աշխատանքներն ԱՄՆ ՄԶԳ-ի, Համաշխարհային բանկի, ՄԱԿ-ի, ԱՄԿ-ի, Եվրոպայի խորհրդի, Եվրոպայի Միության, Շվեդիայի միջազգային զարգացման գործակալության և այլ կառույցների հետ, հասարակական կազմակերպությունների հետ համագործակցության շրջանակներում տեղի են ունեցել հանրային քննարկումներ, սեմինարներ, իրազեկման միջոցառումներ:
Փաստաթղթաշրջանառություն:  Ստացվել 8600 պաշտոնական գրություն, քաղաքացիների 8250 դիմում, ելքագրվել է 8952 փաստաթուղթ:Ընդունելության համար դիմել է 6718 քաղաքացի: 


Քարոզչություն, հասարակության իրազեկում: 31 լրատվամիջոցներով եղել է ավելի քան 450 հրապարակում, տարածվել է մամլո 120-ից ավելի հաղորդագրություն, անցկացվել է մամուլի 11 ասուլիս: Հ2 հեռուստաալիքով եթեր է հեռարձակվել «Սոցիալական երկխոսության ժամ» հաղորդաշարի 24, «Մարդկանց շահագործման կանխարգելում» թեմայով մեկ հաղորդում, տպագրվել է 6 բրոշյուր, «Հարց ու պատասխանի գրքույկ», նախարարության «Տեղեկագիր 2009-ը»: Մշտապես համալրվել է նախարարության էլեկտրոնային կայքը:  

